
சீகாழியை. அரசர்-ஆட்சி புரிந்தருளும் மன்னராகிய திருஞான சம்பந்த மூர்த் தி நாயனார், ஒங்கு-புகழ் ஓங்கி வள் ரும். வேதம்-இருக்கு வேதம், யஜுர் வேதம், சாம வேதம், அதர்வன வேதம் என்னும் நான்கு வேதங்களும்; ஒருமை பன்மை மயக்கம். அருச்சனை செய்-அருச்சனை புரிந்தி. உம்பர்.தேவர்களினுடைய, ஒருமை பன்மை மயக்கம். பிரானை-தலைவனாகிய வேதாரணியேசுவரனை. உள்திருமறைக் காட்டில் உள்ள ஆலயத்துக்குள் . புக்குதுழைந்து. த், சத்தி, தேங்காது-தங்கி நின்று கொண்டிராமல். இருவோம்-திருஞான சம்பந்த மூர்த்தி நாயனார், திருநாவுக் கரசு நாயனார் என்னும் அடியேங்களாகிய இரண்டு நாயன் மார்களும். நேர்-தேவரீரை நேரில். தேவரீர் என்றது வேதாரணியேசுவரரை. இறைஞ்ச-வணங்கும் பொருட்டு. த்:சந்தி. திருமுன்-தேவரீருடைய அழகிய சந்நிதிக்கு முன்னால். கதவம்-உள்ள கோபுர வாசற் கதவை. திருக் காப்பு-பூட்டியிருக்கும் அழகிய பூட்டை நீங்க-திறக்குமாறு. அப்பர்-அப்பர் சுவாமிகளே; விளி. ப்:சந்தி. பாடும்-தேவரீர் பாடியருள்வீராக. என-என்று திருஞான சம்பந்த மூர்த்தி நாயனார் வேண்டிக் கொள்ள, இடைக்குறை. நீடும்-நெடுங் காலமாகப் புகழோடு வாழ்ந்து வரும். திருநாவுக்கரசர்திருநாவுக்கரசு நாயனார். *
பிறகு உள்ள 268-ஆம் கவியின் உள்ளுறை வருமாறு :
தம்முடைய திருவுள் ளத்தில் தோன்றிய இயல்பினால்
ஆளுடைய பிள்ளையாராகிய திருஞான சம்பந்த மூர்த்தி நாயனார் . அப்பர் சுவாமிகளே, தேவரீர் இந்தக் கதவைத் திறக்குமாறு ஒரு பாசுரத்தைப் பாடியருள்வீராக." என்று திருவாய் மலர்ந்தருளிச் செய்ய அதனால், ! பண்ணினேரும் மொழியாள் ” என்று தொடங்கி ஒரு பாசுரத்தை அந்தத் திருநாவுக்கரசு நாயனார் பாடியருள, அந்தப் பிரயோச னத்தை துகரும் பொருட்டு தெளிவைப் பெற்ற கங்கை யாற்றின் நீரைத் தம்முடைய தலையின் மேல் உள்ள சடா

		 இப்பக்கம் கடைசியாக 9 ஆகத்து 2018, 16:04 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

